АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2018 ОНЫ 10-Р САРД ХИЙЖ ГҮЙЦЭТГЭСЭН
                                                          АЖЛЫН МЭДЭЭ
2018.10.26.                                                                                                         Зуунмод.
Аймгийн ИТХ-ын Тэргүүлэгчид,  Ажлын албанаас 2018 оны 10 дугаар сард  дараах ажлуудыг хийж гүйцэтгэлээ. Үүнд:
Аймгийн ИТХ-ын бодлогын 6 хороод 10-р сарын 8-9-ний өдрүүдэд ажиллаж ИТХ-ын Аравдугаар хуралдаанаар хэлэлцэх асуудлуудад дүгнэлт гаргаж ажиллав.
Аймгийн ИТХ-ын Тэргүүлэгчдийн ээлжит бус-4 дүгээр хуралдаан 2018 оны 10-р сарын 10-ны өдөр хуралдаж ИТХ-ын Аравдугаар хуралдаанаар хэлэлцэх аймгийн эдийн засаг, нийгмийг 2019 онд хөгжүүлэх үндсэн чиглэлийн төсөл, Газрын төлбөрийн хэмжээг шинэчлэн тогтоох тухай, Мөнгөнморьт сумын зарим газар нутгийг улсын тусгай хамгаалалтанд авахуулах эсэх тухай асуудлуудад Хурлын Эдийн засаг, төсөв санхүү өмчийн бодлого, Үйлдвэрлэл дэд бүтэц, Байгаль орчин хөдөөгийн хөгжлийн хороо, Нийгмийн бодлогын хороо, Нутгийн удирдлага, хууль хяналт гадаад харилцааны хороо, Хүний эрхийн хороодоос хийсэн дүгнэлтийг хэлэлцээд Хурлын хуралдаанд сонсгож хэлэлцүүлэхээр шилжүүлэв.
Аймгийн ИТХ-ын X хуралдаанаар:
Аймгийн иргэдийн Төлөөлөгчдийн Хурлын ээлжит Аравдугаар хуралдаан 2018 оны 10-р сарын 11-ний өдөр аймгийн ЗДТГ-ын Хуралдааны танхимд 73 ирцтэйгээр  хуралдлаа.
Ээлжит Аравдугаар хуралдаанаар:
1.Аймгийн эдийн засаг, нийгмийг 2019 онд хөгжлүүлэх үндсэн чиглэл боловсруулсан тухай аймгийн Засаг дарга Ж.Батжаргалын өргөн мэдүүлсэн төсөл, түүнд Хурлын Хороодоос хийсэн дүгнэлтийг хэлэлцээд аймгийн хэтийн зорилт “Хөгжлийн түүчээ-Төв аймаг”-2024, Засаг даргын 2016-2020 оны үйл ажиллагааны хөтөлбөр, хэрэгжүүлэх арга хэмжээний төлөвлөгөө болон Үндэсний хэмжээний хөтөлбөрүүд, дэд хөтөлбөрүүд, Монгол улсын эдийн засаг, нийгмийг 2019 онд хөгжүүлэх үндсэн чиглэл, Монгол улсын 2019 оны хөрөнгө оруулалтын төлөвлөгөөнд хүргүүлсэн саналтай уялдуулан аймгийн эдийн засаг, нийгмийг 2019 онд хөгжүүлэх үндсэн чиглэлийг боловсруулсан байна. Аймгийн иргэдийн Төлөөлөгчдийн Хурлын шийдвэрээр 2018 оныг “Үйлдвэрлэл, үйлчилгээг дэмжих” урианы жил болгон зарлаж, баялаг бүтээгчдийг дэмжин үйлдвэрлэл, үйлчилгээ, өрхийн үйлдвэрлэлийг хөгжүүлэн, Жижиг, дунд үйлдвэр, цехүүдийн суурилагдсан хүчин чадлыг бүрэн ашиглаж, тогтвортой үйл ажиллагаа явуулахад дэмжлэг үзүүлэхийн зэрэгцээ орон нутгийн эрэлт, хэрэгцээнд тулгуурлан шаардлагатай байгаа бүтээгдэхүүн үйлдвэрлэхийг дэмжиж, хөдөлмөр эрхлэлтийг нэмэгдүүлэх, төрийн үйлчилгээний чанар хүртээмжийг сайжруулан иргэдэд шуурхай хүргэх замаар өрхийн орлогыг дээшлүүлэн эдийн засгийн өсөлтийг хангах чухал зорилтуудыг дэвшүүлэн нэгдсэн удирдлага, зохион байгуулалтаар ханган ажиллаж зохих үр дүнд хүрсэн байна. Аймгийн эдийн засаг, нийгмийг хөгжүүлэх бодлого, зорилтыг үргэлжлүүлэн хэрэгжүүлж, бүтээн байгуулалт, хөрөнгө оруулалтыг орон нутгийн  хөгжил, эрх ашигтай уялдуулан төлөвлөж, иргэд нь-ажилтай, орлоготой, өрх гэр нь-ая тухтай, чанартай амьдралтай, аймаг нь-өсөлттэй, өгөөжтэй эдийн засагтай болох нөхцөлийг бүрдүүлэх зорилгоор 2019 оныг “Бүтээн байгуулалт-хөрөнгө оруулалтын жил” болгон зарлаж, эдийн засаг, нийгмийг хөгжүүлэх үндсэн чиглэлд томоохон зорилтуудыг дэвшүүлснийг тэмдэглээд Үндсэн чиглэлийг батлав.
2.“Бүтээн байгуулалт-хөрөнгө оруулалт”-ын жил болгон зарлах тухай асуудлыг хэлэлцээд 2018 онд зарласан “Үйлдвэрлэл үйлчилгээг дэмжих” урианы жилийн ажлын хүрээнд  “Хөгжлийн түүчээ -Төв аймаг”  хөрөнгө оруулагчдын чуулган зохион байгуулж, дотоод, гадаадын хөрөнгө оруулалтаар хөдөө аж ахуйн боловсруулах салбарын үйлдвэрлэлийн чиглэлээр 170.0 орчим тэрбум төгрөгийн хөрөнгө оруулалт татах нөхцөл бүрдүүлж,  Үйлдвэрлэл, үйлчилгээ эрхлэгчдийг санхүү, зээлийн бодлогоор дэмжин ажиллаж тусгай сангуудаас нийтдээ 226 төсөлд 4910.0 сая төгрөгийн хөнгөлттэй зээл, санхүүгийн дэмжлэг үзүүлсэний үр дүнд  аж үйлдвэрийн салбарт   54.6 тэрбум   төгрөгийн бүтээгдэхүүн үйлдвэрлэж, үүнээс боловсруулах салбарын үйлдвэрлэл 5.5 тэрбум төгрөгт хүрсэн нь 2017 оны мөн үеэс 21.9%  буюу 1.0  тэрбум төгрөгөөр өссөний зэрэгцээ 929 шинэ, 9254 түр ажлын байр бий болгон иргэдийг ажлаар хангаж, амжиргааны төвшинг нь дээшлүүлэх талаар зохих үр дүнд хүрсэн  ажлын ололт амжилтыг бататган аймгийн эдийн засаг, нийгмийн цаашдийн хөгжлийг хангаж ажиллах нь зүйтэйг тэмдэглээд Төв аймгийн хэмжээнд 2019 оныг  “Бүтээн байгуулалт-хөрөнгө оруулалтын жил” болгон зарлав. Урианы жилийн ажлыг удирдан зохион байгуулж,  гүйцэтгэл, үр дүнд нь хяналт тавьж ажиллах аймгийн Хороог байгуулж, урианы жилд бүтээн буй болгох, хөрөнгө оруулалтыг татаж ажиллах  ажлын төлөвлөгөө гарган, нутгийн захиргааны болон хувийн хэвшлийн байгууллага, аж ахуйн нэгж, иргэдийн үйл ажиллагааг урианы жилийн ажилд хандуулж ажиллахыг аймгийн Засаг даргад даалган “Бүтээн байгуулалт-хөрөнгө оруулалт”–ын урианы жилд дэвшүүлсэн зорилт, арга хэмжээг амжилттай хэрэгжүүлэхийн тулд хөдөлмөрийн насны хүн бүр ажил хөдөлмөр эрхэлж бүтээлч үйлсийн төлөө идэвх чармайлт гарган аймаг даяараа хэрэгжүүлэх “Хөдөлмөрлөе, бүтээе” аян өрнүүлж, аж ахуйн нэгж, байгууллага бүр нөөц бололцоондоо тулгуурлан үйлдвэрлэл, үйлчилгээгээ өргөжүүлэн үр дүнд хүргэхийн төлөө хамтран ажиллахыг уриаллаа.
3.Газрын төлбөрийн хэмжээг шинэчлэн тогтоох тухай аймгийн Засаг даргын мэдээлэл, түүнд Хурлын эдийн засаг, төсөв санхүү, өмчийн бодлогын хорооны дүгнэлтийг хэлэлцээд Хөдөө аж ахуйн газрын буюу бэлчээр, тариалангийн болон хадлангийн талбайн 1 га газрын төлбөрийн хэмжээг 1 дүгээр, Зуунмод сумын газрын үнэлгээний зэрэглэл (бүс)-ийн 1 га газрын төлбөрийн хэмжээг 2 дугаар, Бусад сумын төв, суурингийн газрын  үнэлгээний зэрэглэл (бүс)-ийн 1 га газрын төлбөрийн хэмжээг 3 дугаар хавсралтаар тус тус баталж, 2019 оны 1 дүгээр сарын 1- ээс эхлэн мөрдүүлэхээр тогтоон “Газрын төлбөрийн хэмжээг шинэчлэн тогтоох тухай” тогтоолыг батлав.
 Газрын төлбөрийн хэмжээг шинэчлэн тогтоосон талаар иргэд, аж ахуйн нэгж, байгууллагад тайлбарлан таниулж, газар эзэмшигч, ашиглагчдын газрын төлбөрийн ногдуулалтыг бүрэн хийж, хугацаанд нь хураан барагдуулж төсөвт төвлөрүүлэх ажлыг зохион байгуулж, хяналт тавьж ажиллах, иргэн, аж ахуйн нэгж, байгууллагын эзэмшил, ашиглалтад байгаагаас бусад төрийн өмчийн газрыг хамгаалах, нөхөн сэргээх, газар зохион байгуулалтын арга хэмжээнд шаардагдах зардлыг зохих журмын дагуу жил бүрийн төсөвт тусган батлуулж, зарцуулах, хөдөө аж ахуйн газрын үнэлгээний тойргийн болон Зуунмод сумын газрын үнэлгээний зэрэглэл/бүс/-ийн хилийн заагийн солбицолыг тогтоох талаар сумдыг мэдээлэл, арга зүйгээр хангаж ажиллахыг аймгийн Засаг даргад даалган хөрсний үржил шимийн үзүүлэлтийг бууруулаагүй буюу ахиулсан тариалангийн талбайн, мөн хураан авсан ургац нь аймгийн дунджаас илүү, чанарын үзүүлэлт нь стандартыг хангаж байгаа аж ахуйн нэгж, иргэдийн тариалангийн талбайн төлбөрийг “Газрын төлбөрийн тухай” хуулийн 7 дугаар зүйлийн 7.1.2-д заасан хувьд /0.01-0.03/ багтаан бууруулах журмыг батлан мөрдүүлэхийг аймгийн иргэдийн Төлөөлөгчдийн Хурлын Тэргүүлэгчдэд даалгав.
Шинэчлэн тогтоосон Газрын төлбөрийг мөрдөх зорилгоор хөдөө аж ахуйн газрын үнэлгээний тойргийн болон Зуунмод сумын газрын үнэлгээний зэрэглэл/бүс/-ийн хилийн заагийн солбицолыг тогтоох асуудлыг боловсруулан сумын иргэдийн Төлөөлөгчдийн Хурлын Хуралдаанаар хэлэлцүүлэн батлуулахыг сумдын иргэдийн Төлөөлөгчдийн Хуралд зөвлөж, Засаг дарга нарт даалгав.
4.Байгаль орчин, аялал жуулчлалын яамнаас ирүүлсэн Мөнгөнморьт сумын Тэнүүн гол орчмын газар нутгийг улсын тусгай хамгаалалтад авах тухай хүсэлтэд санал өгөх шийдвэрийн төсөл боловсруулсан тухай аймгийн Засаг даргын мэдээлэл, Хурлын Байгаль орчин, хөдөөгийн хөгжлийн хорооны дүгнэлтийг хэлэлцээд Мөнгөнморьт сумын Иргэдийн Төлөөлөгчдийн Хурал, Жаргалант багийн Иргэдийн Нийтийн Хурлын шийдвэрийг үндэслэн хуралдаанд оролцсон Төлөөлөгчдийн 100 хувийн саналаар Тэнүүн гол орчмын 42290.71 га газрыг улсын тусгай хамгаалалтанд авах саналыг дэмжих боломжгүй гэж үзэн “Санал уламжлах тухай” тогтоолыг батлав.
- Тэргүүлэгчдийн XIV-р Хуралдаанаар:
Аймгийн ИТХ-ын Тэргүүлэгчдийн XIV-р хуралдаан 10-р сарын 23-ны өдөр хуралдаж  7 асуудал хэлэлцэн 5  тогтоол батлан, хуралдааны 2 тэмдэглэлээр үүрэг өгөв. Тус хуралдаанаар:-
1.Аймгийн ИТХ-ын ээлжит 11 дүгээр хуралдааны товыг 2018 оны 12-р сарын 04-ний өдрийн “Мягмар” гаригт хуралдуулахаар тогтоолоо.
Аймгийн ИТХ-ын ээлжит 11-р хуралдаанаар аймгийн 2019 оны төсвийн төсөл, Иргэнд 2019 онд өмчлүүлэх газрын хэмжээ, байршил тогтоох тухай, Аймгийн ИТХ-ын тайланд дүгнэлт өгөх тухай зэрэг асуудлуудыг хэлэлцэхээр батлав.
2.Ерөнхий хяналтын сонсгол зохион байгуулах тов өөрчлөх тухай  асуудлыг хэлэлцээд "Ашигт малтмалын тухай хууль", "Аймгийн уул уурхай, эрдэс баялгийн талаар баримтлах бодлогын хэрэгжилт" сэдвээр зохион байгуулах Ерөнхий хяналтын сонсголыг аймгийн хэмжээнд Гамшгаас хамгаалах бэлэн байдлын иж бүрэн сургуулийн бэлтгэл хангах онц байдал зарлагдсантай холбогдуулан 11 дүгээр сарын 14-ний өдрийн "Лхагва" гарагт зохион байгуулахаар хойшлууллаа. 
3.Хог хаягдлын менежментийг сайжруулах хөтөлбөр, төлөвлөгөөний хэрэгжилт
4.Цөлжилттэй тэмцэх үндэсний хөтөлбөрийг хэрэгжүүлэх 2-р үе шатны төлөвлөгөөний хэрэгжилт
5.Түгээмэл тархацтай ашигт малтмалын хайгуул хийх хүсэлтэд санал уламжлах тухай
6.Аж ахуй нэгж байгууллагатай нийгмийн хариуцлагын гэрээ байгуулж буй байдал, үр дүн сэдэвт гүйцэтгэлийн Аудитын тайлан
	7. Төрийн дээд одон медальд уламжлах тухай асуудлыг хэлэлцээд аймгийн хөгжлийн тэргүүлэх чиглэл болсон хөдөө аж ахуй, нийгэм, эдийн засаг, дэд бүтцийн салбарт олон жил үр бүтээлтэй ажиллаж байгаа иргэдээс “Хөдөлмөрийн гавьяаны улаан тугийн одон”-оор 1, “Алтан гадас одон”-оор -17, “Хөдөлмөрийн хүндэт медаль”-иар 14 иргэнийг, “Алтан гадас одон”-оор Эрдэнэ сумын Мэргэжил сургалт үйлдвэрлэлийн төвийг тус тус шагнуулахаар “Төрийн дээд одон, медальд уламжлах тухай” тогтоолыг батлан Монгол Улсын Ерөнхийлөгчид уламжлав.
Аймгийн иргэдийн Төлөөлөгчдийн Хурлын Ажлын алба Хуралдаанаас батлагдан гарсан тогтоол, шийдвэрүүд цаг хугацааны мэдээ, мэдээллийг khural.mn сайт болон Төв аймгийн ИТХ facebook paje хуудсаар дамжуулан олон нийтэд мэдээлэн ажиллаж байна.
Энэ сард аймгийн ИТХ-ын дарга, Ажлын албанд хандсан 18 албан бичиг ирснийг бүртгэн иргэдийн Төлөөлөгчдийн Хурлын дарга болон нарийн бичгийн даргад танилцуулан хариу өгөх шаардлагатай 2 бичигт  албан хариуг өгч 1 албан бичгийг ЗДТГ-ын ХЭЗХ-т шилжүүлж ажиллалаа. 
Аймгийн ИТХ-ын даргад хандан ирсэн 1 иргэний өргөдөлийн  хариуг хуулийн хугацаанд багтаан шийдвэрлэж ажилласан байна. Аймгийн ИТХ-ын дарга, Хурлын Ажлын албанаас Ерөнхийлөгчийн Тамгын газар, салбарын яамдуудад болон холбогдох албан байгууллагад 32 бичгийг гарган хүргүүлж ажиллалаа. 
2018 оны 10 дугаар сарын 13-ны өдөр “Бүх нийтээр мод тарих үндэсний өдөр”-өөр аймгийн ИТХ-ын Ажлын алба Зуунмод гол дээр мод тарьж, тус өдрөөр хийж гүйцэтгэсэн ажил тарьсан мод бутны дүн мэдээг Зуунмод сумын захирагчийн албанд хүргүүлж ажиллав.
Засгийн газрын Хэрэг эрхлэх газраас Монгол улсын Их сургуультай хамтран “Ази дахь зөвлөлдөх ардчиллын туршлага” олон улсын эрдэм шинжилгээний хурлыг 2018 оны 10-р сарын 11,12-ны өдрүүдэд Улаанбаатар хотод үохион байгуулсан бөгөөд тус хуралд аймгийн ИТХ-ын төлөөлөгч Ц.Буманбуян оролцов.
Эдийн засгийн бодлого, өрсөлдөх чадварын судалгааны төвөөс “Төвийн бүсийн өрсөлдөх чадварын чуулган-2018” чуулганыг Дархан-Уул аймагт 10-р сарын 26-ны өдөр зохион байгуулсан бөгөөд тус чуулганд аймгийн ИТХ-ын дарга Ц.Энхбат, аймгийн ИТХ-ын төлөөлөгч Ц.Жамбалсүрэн, Б.Ганбат, Н.Дугар нар оролцлоо. 
Засгийн газрын Хэрэг эрхлэх газраас төвийн болон говийн бүсийн аймгуудын дунд 10-р сарын 22-24-ний өдрүүдэд Өмнөговь аймагт зохион байгуулагдсан “Төвлөрөлийг сааруулах эрх зүйн орчныг сайжруулах нь”  сургалт нэгдсэн зөвлөгөөнд аймгийн ИТХ-ын нарийн бичгийн дарга Э.Доржсүрэн, Ажлын албаны ажилтан Б.Ганхуяг нар  оролцов.
Энэ сард аймгийн ИТХ-ын Ажлын албанд Лүн, Баяндэлгэр, Цээл, Эрдэнэсант, Угтаалцайдам сумын ИТХ-д 10-р сарын ажлын тайлангаа ирүүлж ажилласан байна.
Лүн сумын ИТХ:-
	Лүн сумын ИТХ-ын Тэргүүлэгчидийн хурал 1 удаа хуралдаж  5 асуудал хэлэлцэж, 3 заалт бүхий 1 тогтоол батласан байна. Сумын ИТХ-ын ээлжит 10 дугаар хуралдааны товыг 2018-11-29-ны өдөр хуралдуулахаар зарлан,  төлөөлөгчдөд урилга, хэлэлцэх асуудлын төлөвлөгөөг хүргүүлэн хурлын бэлтгэл ажлыг ханган ажилласан байна. Сумын ИТХ-ын Тэргүүлэгчдийн  ээлжит 11-р хурлаар ЕБС-ийн мэдээлэл, ЗДТГ-ын даргын мэдээлэл, Хүүхэд хамгааллын талаар хийсэн ажлын мэдээлэл, 09 сард сумын Засаг даргад өгсөн 18,19 дүгээр албан тоотуудын хариу , ОНХС-д хяналт шалгалт хийсэн ажлын хэсгийн мэдээлэл зэрэг 5 асуудал хэлэлцэж сумын Засаг даргад  ажил эрчимжүүлж ажиллах талаар үүрэг даалгавар өгч ажилласан байна. “Соргог бэлчээр – малчдын оролцоо“ төслийн тайланг зохих газарт хүргүүлж ажиллажээ. Лүн сумын ИТХ-аас 1,2 -р багийн ИНХ-д очиж малчдын бэлчээр ашиглах бүлэг хэрхэн байгуулах талаар 5 цагийн сургалт зохион байгуулж сумын хэмжээнд 13 бүлэг байгуулахад нь зохих журмын дагуу заавар зөвөлгөөг өгсөнөөс гадна НӨТ-ийн баримтын талаар иргэд, ААН-д сургалт зохион байгуулж, суманд үйл ажиллагаа явуулж байгаа иргэд, ААН-ийн дарга, эрхлэгч нартай уулзалт зохион байгуулсан байна.
Баяндэлгэр сумын ИТХ:-

Баяндэлгэр сумын Иргэдийн Төлөөлөгчдийн Хурлын ээлжит бус хуралдаан 10-р сарын 3-ны өдөр хуралдаж “Орон нутгийн хөгжлийн сангийн хөрөнгөөр 2019 онд хийгдэх бүтээн байгуулалтын ажлыг эрэмбэлэх”, “Зарим газар нутгийг орон нутгийн тусгай хамгаалалтанд авах”, “Төсвийн тодотголын асуудал” хэлэлцэх товтой байсан боловч асуудал нь хуулийн дагуу өргөн бариагүй, материалын бүрдэл дутуу байсан тул сумын тэргүүлэгчдийн хуралдаанаар ээлжит бус хуралдааныг хойшлуулах шийдвэр гаргасан байна. Үүнтэй холбогдуулан ИТХ-ын хуралдааны бэлтгэл ажлыг ханган ажиллах тухай тогтоол гарган Сумын Засаг даргад, өргөн барьсан болон хурлын хороо тэргүүлэгч, төлөөлөгчдийн санаачилсан хэлэлцэх асуудлуудыг хурлын хороод хэлэлцэн дүгнэлт гаргаж хуралдаанаар хэлэлцүүлж хэвшихийг хурлын хороодын дарга нарт, Хурлын хороодын дүгнэлт гаргасан хэлэлцэх асуудлуудад холбогдох тооцоо судалгаа, лавлагаа, гарах шийдвэрийн төслийг хавсаргаж хуралдаан болохоос 1 хоногийн өмнө хурлын төлөөлөгчдөд тараан хуралдааны бэлтгэлийг хуулийн дагуу бүрэн ханган ажиллахыг ИТХ-ын нарийн бичгийн дарга нарт тус тус даалгасан байна. 
Сумын ИТХ-ын Тэргүүлэгчдийн хуралдаанаар Орон нутгийн хөгжлийн сангийн хөндлөнгийн хяналт, үнэлгээг хийх ИТХ-ын дэргэдэх хяналтын зөвлөл,  Хяналтын зөвлөлийн дэргэдэх хяналт, үнэлгээний багийг шинэчлэн байгуулсан байна. Сумын ИТХ, ЗДТГ-аас Эрдэнэ суман дахь МСҮТ-тэй хамтран төсөвт байгууллагуудын уурын зуухны галч машинистуудын дунд мэргэшлийн сургалт явуулж, ажил мэргэжлийн тэмцээн зохион байгуулсан бөгөөд ахмадын өдрийг тохиолдуулан сумын нийт ахмадуудыг ИТХ-ын дарга, засаг дарга нар хүлээн авч хүндэтгэл үзүүлсэн байна. Сумын иргэдийн Төлөөлөгчдийн Хурал, Засаг дарга, Эмэгтэйчүүдийн байгууллага тус суманд үйл ажиллагаа явуулдаг “Хэрлэн шанд” ХХК, “Циркус монголия” ХХК хамтран орон гэргүй 2 иргэнд гэр бэлэглэж эмэгтэйчүүдийн зөвлөлөөс хүнсний бүтээгдэхүүн зэрэг гарын бэлэг гардуулсан байна.
Сумын амьжиргааг дэмжих зөвлөлөөс  "Нийгмийн үйлчилгээг зорилтот бүлэгт хүргэх нь" нээлттэй хаалганы өдөрлөгийн зохион байгуулж ажилласан байна. Тус өдөрлөгөөр Хөдөлмөр халамжийн чиглэлээр хийсэн ажлын тайлан, Зорилтот өрхийн хөгжил хамгааллыг сайжруулах үндэсний хөтөлбөрийн хүрээнд  хийсэн ажил, "Хөдөлмөр амьдралын үндэс", "Сайн санааны үйлс" аяны хүрээнд зохион байгуулсан ажил, ажил хайгч иргэдэд "Хөдөлмөрийн үнэ цэнэ" сургалт, "Амьжиргааг дэмжих зөвлөл"-ийн эрх үүргийн талаар мэдээлэл хийж, гарын авлага материалыг  85 иргэнд олгожээ. Баяндэлгэр сумын ГХУСАЗЗ-өөс 2017 оны байдлаар эзэн холбогдогч нь тогтоодоогүй малын хулгайн хэргийг бүртгэлжүүлэн ажиллаж байгаагаас гадна Сумын хэсгийн төлөөлөгч  багийн ИНХ-д 4 удаа мэдээлэл хийж, 8 удаагийн эргүүл шалгалт ажил зохион байгуулан ажилласан байна. 
Мал хулгайлах гэмт хэргээс урьдчилан сэргийлэх ажлын хүрээнд сумын гэмт хэргээс урьдчилан сэргийлэх ажлыг зохицуулах салбар зөвлөл, ТV5  телевизтэй хамтран “Хулгайчгүй монгол” төслийг Баяндэлгэр суманд хэрэгжүүлж байгаа бөгөөд төслийн хүрээнд суманд 5 малчдын бүлэг зохион байгуулалтанд орж идэвхитэй үйл ажиллагаа явуулж байгаа бөгөөд нэвтрүүлэгийн зураг авалт явагдаж байгаа юм байна.
Аймгийн ГХУСАЗЗөвлөлөөс гэмт хэргээс урьдчилан сэргийлэх, шинээр батлагдсан хууль тогтоомжийг хүүхэд багачуудад сурталчлах ажлын хүрээнд жил бүр зохион байгуулдаг “Хуулиа дээдэлье” тэмцээний II-р шат 2018 оны 10 дугаар сарын 19-ний өдөр Зүүн бүсийн сумдын дунд Төв аймгийн Эрдэнэ суманд зохион байгуулагдсан бөгөөд мэдээллийн ил тод байдал, мэдээлэл авах эрхийн тухай хууль, Эрүүгийн хууль, Зөрчлийн тухай хуулиудаар багууд өрсөлдсөн байна. Тус  тэмцээнд Баяндэлгэр сумаас Ерөнхий боловсролын дунд сургуулийн 8-9 дүгээр ангийн 5 сурагчийн бүрэлдэхүүнтэй “Хаалттай ертөнц” баг оролцжээ.
Цээл сумын ИТХ:-
Цээл сумын ИТХ-ын Тэргүүлэгчдийн ээлжит хуралдаан 10 дугаар сарын 17-нд хуралдаж 7 асуудал хэлэлцсэн байна. Үүнд:
1.Хүнсний эрхийн бичиг хөтөлбөрийн  хэрэгжилт 
2.Эрүүл мэндийн төвийн 2018 оны үйл ажиллагааны мэдээлэл
3.Цагдаагийн байгууллагын ажлын мэдээлэл
4.Авлигын эсрэг үндэсний хөтөлбөрийг хэрэгжүүлэх арга хэмжээний төлөвлөгөөний хэрэгжилт /байгууллага тус бүрээр/
5.Орон нутгийн төсвийн гүйцэтгэлийн эхний хагас жилийн тайлангийн танилцуулга 
6. Сумын бэлчээрийн хэмжээ, даацад нийцсэн сүргийн бүтэц, малын тооны оновчтой хэмжээг тогтоох ажлын хэсгийн судалгаа, дүгнэлт,  бодлогыг хэлэлцэн шийдвэрлэх 
7. Сумын эдийн засаг нийгмийг 2019 онд хөгжүүлэх үндсэн чиглэлийн төслийн танилцуулга зэрэг асуудал хэлэлцсэн байна. 
Цээл сумын ИТХ-ын дарга иргэдийн санал хүсэлтийг сонсох , цаг үеийн ажилтай танилцах, намрын ургац хураалтын ажлыг эрчимжүүлэх зэрэг ажлын чиглэлээр хөдөөгийн багт ажиллаж,  өвөлжилтийн бэлтгэл ажлыг хангах, таримал ургамлыг мал амьтнаас хамгаалах журмын хэрэгжилтэд хяналт тавьж ажилласан байна. 10 дугаар сарын 18 ны өдөр ГХУСАЗЗ-ийн дарга нарийн бичгийн дарга нар, 5 сурагчийн хамт Лүн суманд болсон “Хуулиа дээдэлье” тэмцээнд амжилттай оролцсон байна. 10 дугаар сарын төсвийн зарцуулалтын мэдээ тайланг хугацаанд нь гарган ажиллаж байгаагаас гадна энэ сард 3088,0 мян.төгрөгийн гүйлгээ хийгдсэн байна. Төсвийн гүйцэтгэлийн хагас жилийн тайланг ИТХ-ын Тэргүүлэгчдийн хуралдаанаар хэлэлцүүлж ажиллаж байгаагаас гадна шилэн дансны мэдээллийг тухай бүр оруулж ажилласан байна. Энэ сард намрын ажил, ХАА-н өвөлжилтийн бэлтгэл ажлууд, ургац хураалтын цаг үеийн ажил их байгаа тул тус сумын багийн ИНХ хуралдаагүй бөгөөд 11 дүгээр сарын 19 нөөс 30-ны хооронд багийн ИНХ хуралдахаар урьдчилсан тов гарсан байна.
Цээл сумын Багийн ИНХ-ын дарга нарыг  7 хоног бүрийн Даваа  гарагт, 10:00 цагт ИТХ-ын дарга ажил төрлийн зөвлөлдөх уулзалт, дотоодын сургалтыг  4 удаа зохион байгуулсан байна. Сургалт мэдээллийн цагаар ИТХ-ын нарийн бичгийн дарга 10 дугаар сарын ажлын тайланг хүлээн авч үнэлгээ өглөө, шаардлагатай цаг үеийн бусад ажлын талаархи мэдээлэл солилцож, ажлын дэвтэр хөтлөлттэй танилцаж ажилласан байна. Мал аж ахуйн өвөлжилт, намрын ургац хурааалтыг эрчимжүүлэх талаар ИТХ-ын даргаас багийн ИНХ-ын дарга нарт үүрэг чиглэл өгч ажилласан байна.
Эрдэнэсант сумын ИТХ:-
Эрдэнэсант сумын ИТХ Тэргүүлэгчдийн хуралдаан энэ сард 1 удаа хуралдаж сумын ИТХ-ын ээлжит хуралдааныг хойшлуулах тухай асуудлыг хэлэлцэж зохих шийдвэрийг гаргав.
Эрдэнэсант сумын багийн ИНХ-уудын тов тогтож хуралдсан байна. 1-р багийн ИНХ 9-р сарын 07-нд, 2-р багийн ИНХ 9-р сарын 12-нд, 3-р багийн ИНХ 10-р сарын 05-нд, 4-р багийн ИНХ 10-р сарын 08-нд, 5-р багийн ИНХ 10-р сарын 04-нд тус тус хуралдсан байна.  Багийн ИНХ-ын дараа баг бүр ИТХ-ын Төлөөлөгчид болон БИНХ-ын дарга, Тэргүүлэгчдийн өдөрлөгийг зохион байгуулж ажилласан байна. 
Сумын гэмт хэргээс урьдчилан сэргийлэх ажлыг зохицуулах салбар зөвлөл уламжлал болгон зохион байгууллагддаг “Хуулиа дээдлэе” тэмцээний 2-р шатны тэмцээн тус суманд зохион байгуулагдаж нийт 7 сумын баг тамирчид оролцсон байна. Тус тэмцээний 1-р байранд Эрдэнэсант сумын Инээмсэглэл баг шалгарч Алтанбулаг сумын Натрийн хлорид баг удаалсан байна. 
Аймгийн Улаан загалмайн хорооноос Эрдэнэсант сумын байглаийн гамшигт өртсөн болон эмзэг бүлгийн 15 өрхөд мөнгөн тусламж үзүүлсэн байна. Хүмүүнлэгийн аян зохион байгуулах тухай аймгийн Засаг даргын захирамжийн хүрээнд “Таны дэм-бусдад инээмсэглэл” хандивын хайрцаг аялуулж байгууллагуудыг нэгдүүлэн ажилласан байна. 
Угтаалцайдам сумын ИТХ:-
Угтаалцайдам сумын ИТХ-ын дэргэдэх “Төсөв санхүү, дэд бүтцийн хороо, Хөдөө аж ахуй байгаль орчны хороо, Нийгмийн бодлогын хороо” -д хурлаас баталсан тогтоол шийдвэрийнхээ хэрэгжилтэнд 10-р сарын 08-15ны өдрүүдэд хяналт шинжилгээ үнэлгээ хийж ажилласан байна. Хяналт шинжилгээ үнэлгээ  хийсэн ажлын дүгнэлт тайлан мэдээг Сумын ИТХ-ын Тэргүүлэгчдийн хуралдаанд тайлагнахаар ажиллаж, иргэд сонгогчдод мэдээллэхээр бэлтгэсэн байна. 
Сумын ИТХ-ын Тэргүүлэгчдийн хурал 2018 оны 10 дугаар сарын 23-нд хуралдахаар төлөвлөж албан тоот хүргүүлсэн боловч Засаг даргын Тамгын газраас хурлаар хэлэлцэх асуудалтай холбоотойгоор сумын Засаг даргын зөвлөл хуралдаж, асуудлаа өргөн бариагүй тул 10 дугаар сарын 30-н хүртэл хойшлуулсан байна. 
Сумын ИТХ-ын тэргүүлэгчдийн нарийн бичгийн дарга нь сумын хэмжээнд хийгдэж буй иргэний оршин суугаа хаягийн бичвэрийг цэгцлэх ажлын хэсэгт орж ажиллаж байгаагаас гадна БИНХ-ын дарга нартай тус бүр уулзаж мэргэжил арга зүйн зөвөлгөө өгч ажилласан байна.
ГХУСАЗЗ-ын ажлын хүрээнд 10 дугаар сарын 10-нд “ХУУЛИА ДЭЭДЛЭЕ” тэмцээн тус суманд зохион байгуулагдсан байна. 
Сумын ИТХурлаас батлан гаргасан тогтоол шийдвэрийг иргэд сонгогчдод мэдээлж сурталчлах ажлын хүрээнд 2018 оны 1 сараас 10 сар хүртэл Хурлаас гарсан тогтоол шийдвэрийн эмхтгэл бэлтгэн гаргаж Төлөөлөгч нарт хүргүүлсэн байна.
Хэрэглэгчдийн эрх ашгийг хамгаалах Улсын анхдугаар зөвөлгөөнд 10-р сарын 22-нд Улаанбаатар хотод зохион байгуулагдаж 27 сумын ИТХ-ын нарийн бичгийн дарга нар оролцлоо.

